
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 
খোঁজে



চোখে ছিল জল

বুকে ছিল ব্যথারাশি, অমৃত, গরল,

পেয়েছিল সমভাবে তবু সে সকল

রেখেছিল পূর্ণ করি কি এক গৌরব!

পুষ্পিত যৌবনে

যারে বেসেছিলে ভাল— ধরার জীবনে

কোথা সে আরাধ্য তব? যে দু’টি চরণে

ঢেলেছিলে পরাণের সবটুকু মধু৷

আজি আত্মহারা

আপনার চারিপাশে রচি’ স্বপ্ন-কারা,

কোথা সেই খেলাঘর— কোথা আজ তারা,

ছিলে তুমি যাহাদের কল্যাণীয়া বঁধু?

